
1

Sarkina Bt Mat Saad @ Shaari

From: Unit Komunikasi Korporat
Sent: Monday, October 29, 2018 8:43 AM
To: UUM - All Staff; UUM - All Students
Subject: IPQ Dan NGO Jalin Kerjasama Bantu Golongan Asnaf

=============================== 
  
"UUM : UNIVERSITI PENGURUSAN TERKEMUKA" 
            (THE EMINENT MANAGEMENT UNIVERSITY) 
  
Berita dan gambar oleh: IPQ 
 
IPQ DAN NGO JALIN KERJASAMA BANTU GOLONGAN ASNAF 

 
UUM ONLINE: Institusi pendidikan dan pertubuhan badan bukan kerajaan (NGO) 
memainkan peranan penting dalam usaha menjaga kebajikan, pendidikan dan 
pembangunan ummah, sekali gus menjadi platform jalinan mesra antara kedua-dua pihak. 
 
Sehubungan itu, mengambil langkah inisiatif tersebut, IPQ telah bekerjasama dengan NGO, 
Persatuan Inisiatif Dakwah dan Kesenian Malaysia (DAIE) mengumpul sumbangan daripada 
orang ramai bagi membantu golongan yang memerlukan sama ada ditimpa musibah atau 
hidup dalma kedaifan.. 

Kutipan sumbangan daripada warga UUM telah bermula pada Ogos sehingga September 
lalu sempena Program CSR Merdeka IPQ.  
 
Sumbangan yang diterima dalam bentuk wang tunai, barangan keperluan, pakaian dan 
permainan terpakai telah diserahkan kepada beberapa orang staf UPSB terpilih dan 
beberapa ahli keluarga fakir miskin di Kampung Permatang Tengah, Kota Kuala Muda. 
 
Program tersebut turut mendapat kerjasama Jawatankuasa Masjid Kampung Permatang 
Tengah. 
 
Imam Masjid, Omar Jaafar berkata, ramai golongan asnaf di kampung itu yang memerlukan 
bantuan dan pihak masjid juga kekurangan dana untuk menambah baik infrastruktur. 
 
IPQ mengucapkan ribuan terima kasih kepada warga UUM atas keprihatinan, sokongan dan 
sumbangan yang diberikan, malah program seperti itu akan diteruskan lagi pada masa 
hadapan. 
 
Selain itu, IPQ juga bercadang untuk membantu pendidikan anak golongan miskin dan kerja 
baik pulih surau dan masjid dalam projek akan datang, justeru, warga UUM yang ingin 
menyumbang, boleh berhubung menerusi emel ipq@uum.edu.my 

